
amaliy yordam berish, ularni  birlashtirishdan iborat. Insonning hayotda yashash 

darajasining sifat jihatidan o‘sib borishi, raqamlashtirish jarayonlarining jamiyat, 

ijtimoiy guruhlar va shaxslarga ta'sirini o‘rganishga fanlararo yondashuvni ishlab 

chiqishni nazarda tutadi. To‘plamdan shaxs farovonligining psixologik, inson 

farovonligining demografik jihatlari, ijtimoiy-madaniy aspektlari, ta’lim inson 

farovonligining bosh omili ekanligi, mustaqil-ta'lim klasteri inson farovonligining 

asosi va raqamlashtirishning inson farovonligini ta’minlashdagi qulayliklari  

masalalariga bag‘ishlangan maqolalar oʻrin olgan. Kitob soha mutaxassislar, 
ilmiy tadqiqotchilar, magistrantlar va bakalavriat talabalari hamda keng 
o‘quvchilar ommasiga mo‘ljallangan. 

Annotatsiya: Maqolada pedagogik ta’lim innovatsion klasteri sharoitida inklyuziv 

ta’limni tashkil etish,  imkoniyati cheklangan bolalar uchun umumiy ta’lim muassasasida 
zaruriy shart-sharoitni yuzaga chiqarish, diskriminatsion muammolarni oldini olish, ijtimoiy 
psixologik muhitni qaror toptirish masalalari yoritilgan. 

Kalit so‘zlar: pedagogik, inklyuziv, imkoniyati cheklangan o‘quvchi, ta’lim va tarbiya, 
model, klaster, faoliyat, sifat, samaradorlik, istiqbol, pedagogik jarayon. 

 
Inklyuziv ta’lim mazmun-mohiyati va maqsad –vositalariga  ko‘ra alohida 

ehtiyojli bolalarni istiqbolli hayoti uchun alohida ahamiyatga ega. Inklyuziv ta’lim 
sharoitida alohida yordamga muhtoj bolalarga, ta’lim va tarbiya berish natijasida o‘z 

tengdoshlari bilan do‘stona munosabatlarni shakllantirib sotsializatsiya jarayoni 
ta’minlanadi.  

   Inklyuziv ta’limni O‘zbekiston Respublikasi xalq ta’limi tizimiga kiritilishining 
ahamiyatli tomoni shundaki, maxsus ta’lim muassasalari ikkilamchi shart-sharoitlar 
mavjud bo‘lmagan hollarda ham imkoniyati chuklangan bolalarni ta’limga jalb etish 
imkonini yuzaga chiqaradi. 

O‘zbekistonda imkoniyati cheklangan bolalar uchun jadal rivojlanayotgan va 
takomillashtirilayotgan umumiy ta’lim tizimi keyingi kasbiy ta’lim uchun zarur shart-
sharoitlarni yaratadi, bu an’anaviy ravishda ularni umrbod ta’lim tizimining muhim 
tarkibiy qismi sifatida talqin etiladi. Shuningdek, istiqbolda kasbiy faoliyatni tanlash, 
kelajakda ishga joylashish imkoniyatlarini sezilarli darajada oshirishda, hamda 
jamiyatni barcha sohalarida to‘liq va adekvat ijtimoiy faolligini ta’minlaydi. 

Bu borada sharq  va g‘arb mutafakkurlari asarlarida jamiyatdagi tenglik va uni 
amalga oshirish xususida ilg‘or g‘oyalarni ilgari surgan. Alohida ehtiyojli bolalarni 
umumta’lim muassasalarida ta’lim-tarbiya olishlarini qo‘llab-quvvatlagan holda bir 
qator pedagogik taklif va tavsiyalarni berilgan. Alohida ehtiyojli bolalar inklyuziv 
ta’limi borasi olib borilgan ilmiy-pedagogik tadqiqot maxsus ehtiyojli bolalarga 
umumta’lim muassasalarida ta’lim tarbiya berish tizimi va mazmuni jahon 
miqyosida e’tirof etilgan bo‘lib halqaro me’yoriy hujjatlar mustahkam huquqiy 
asosni tashkil etgan. Jahon miqyosida ko‘plab davlatlarda inklyuziv ta’limni tashkil 
etish borasida ko‘plab yutuqlarga erishilgan.Inklyuziv ta’lim tizimida o‘quv tarbiya 
jarayonining tashkil etishi.  

Ko‘rishda nuqsoni bo‘lgan bolalar inklyuziv ta’limida dars jarayonini 
moslashtirish. Eshitishda nuqsoni bo‘lgan bolalar inklyuziv ta’limida dars jarayonini 
moslashtirish. Tayanch harakat a’zolarida muammolari bo‘lgan bolalar inklyuziv 
ta’limida dars jarayonini moslashtirish. Yengil darajadagi akliy rivojlanishida 
muammosi bo‘lgan bolalar inklyuziv ta’limida dars jarayonini moslashtirish. 

Albatta bu jarayon, inklyuziv ta’limda pedagogik ta’lim innovatsion klasterini 
taqozo etishi va uning asosida yanada samarali amalga oshishi shu kungacha bu 
borada amalga oshirilayotgan ilmiy-amaliy tadqiqotlar negizida aks etmoqda. 

Imkoniyati cheklangan bolalarni inklyuziv ta’lim olishida asosiy  narsa 
tengdoshlari bilan birgalikda ta’lim va ijtimoiy tajribani egallashidir. Inklyuziv ta’lim 
samaradorligining asosiy mezoni bu - barcha yoshlarni, shu jumladan alohida 
ta’limga muhtoj bolalarni sotsializatsiya jarayoni va  madaniy ongini oshirish, hamda 
ijtimoiy faolligini rivojlantirishdir. Maxsus o‘quv sharoitlarini yaratish, ularni  
amaliyotga joriy etish, inklyuziv ta’lim jarayoni muhim ustuvorlikni talab etib, 
imkoniyati cheklangan bolalarni, nogironlik xususiyatlaridan kelib chiqqan holda 
o‘qitish lozimligini taqozo etadi.Bunda asosan ta’lim berish uchun zaruriy uchun 
o‘quv dastur va o‘quv-uslubiy rejalar zamon talabiga muvofiq ishlab chiqilgan 
bo‘lishi va shuningdek, pedagogik ta’lim innovatsion klasteri doirasida amaliyotga 
joriy etilishi lozim.  

Bu jarayon, an’anaviy ta’limdan farqli ularoq, ilmiy gepotezaga asoslagan 
modelni ishlab chiqish va muvofiqlashtirilgan holda amalga oshirish negizida 
qurilishi, bugungi kunda inklyuziv ta’limni tashkil etish yuzasidan olib borilayotgan 
davlat va jamiyat talablariga mos keladi.Shu nuqtayi nazardan imkoniyati 
cheklangan bolalar uchun inklyuziv ta’lim klaster modelini ishlab chiqish va joriy 

etish zarur. Bu esa zamonaviy ta’lim paradegmasini taqozo etadi.  Ushbu paradigma 
dunyoni istalgan nuqtasida mavjud bo‘lgan ta’lim jarayonida ishtirok etish va 
istalgan ish joyida faoliyat olib borish, har qanaqa holatda uzluksiz ta’limning asosiy 
maqsadiga erishishga qaratilgan bo‘lmog‘i lozim. Buni amalga oshirish mexanizmi 
pedagogik innovatsion ta’lim klaster sharoitida yuzaga chiqarilishi mumkin. 

 Imkoniyati cheklangan bolalarning o‘z-o‘ziga bo‘lgan ishonchini oshiradi. Bu 
esa korreksion pedagogik ishni samarali va osonroq kechishini ta’minlaydi. Shunday 
qilib, klaster - bu bitta faoliyat sohasi bo‘yicha birlashtirilgan va bir-birini 
to‘ldiradigan hududiy, hamda o‘zaro manfaatdor korxona va tashkilotlar 
majmuasidir. Ta’lim klasterining asosiy farqi uning ishtirokchilari tarkibida ta’lim 
muassasalarini yetakchi rolida emas, balki klaster faoliyati natijasi bo‘lgan o‘ziga xos 
(ta’lim xizmati, o‘quv jarayoni va kadr) mahsulot sifatidadir. Ta’lim klasterida asosiy 
mahsulot ta’lim xizmatlari hisoblanadi. Shu bilan birga, ta’lim klasteri turli 
darajadagi va mutaxassislikdagi ko‘plab ta’lim muassasalarini o‘z ichiga oladi. Biroq, 
sanoat va ta’lim klasterlarini ajratish nafaqat akademik qiziqish, balki amaliy 
g‘oyadir. Agar klaster ta’lim muassasalar ishtirokidagi tarmoq klasteri sifatida 
qaralsa, u holda klaster korxonalarida xodimlarning bilim darajasini oshirish 
vazifalari, boshqaruvni ustuvor vazifalari qatoriga kiradi. Bunda, korxona tomonidan 
ilmiy-tadqiqot ishlariga so‘rovni shakllantirish, ta’lim muassasalaridagi ilmiy 
potensial orqali mavjud ishlanma va texnologiyalarni tijorat jihatdan muvaffaqiyatli 
mahsulotga aylantirish vazifalari va boshqalarni o‘z ichiga oladi. Klaster tizimi va 
uning maqsadi -iklyuziv ta’lim mazmuniga singdirilsa, maxsus ehtiyojli bolalar uchun 
tashkil etilayotgan ta’lim sifati o‘z samaradorligiga erishadi.  

Imkoniyati cheklangan bolalarni  zamonaviy ta’lim dastur va xizmatlaridan 
foydalanish imkoniyatini yuzaga chiqaradi. Shuningdek, imkoniyati cheklangan 
bolalarni o‘ziga bo‘lgan ishonchini oshirib, tengdoshlari bilan birgalikda mavjud 
qobiliyatlarini namoyon etish uchun zaruriy sharoitlarni ta’minlaydi. O‘qish va 
o‘zlashtirishga bo‘lgan qiziqishini oshirib, hayotning faol a’zosiga aylantiradi. Bu esa 
har bir jamiyat uchun muhim ijobiy yutuq bo‘lib, ijtimoiy psixologik muhitni yanada 
yaxshilashga, qolaversa barqarorlashtirishga xizmat qiladi.  

Annotatsiya: maqolada maktabgacha yoshdagi bolalarda musiqa mashg‘ulotlarini 

olib borishda inklyuziv ta’lim texnologiyalarining ahamiyati haqida fikr yuritilgan. 
Kalit so’zlar: inklyuziv, ta’lim, texnologiya, musiqa, mashg‘uloti, pedagog, hamkorlik. 
 
Zamonaviy ta'limni tashkil etishga qo'yiladigan muhim talablardan biri 

ortiqcha ruhiy va jismoniy kuch sarf etmay, qisqa vaqt ichida yuksak natijalarga 
erishishdir. Jismoniy sog’lom ma’nan yetuk, mustaqil fikrga ega bo’lgan barkamol 
avlodni tarbiyalash davlatimiz siyosatining ustuvor yo’nalishlaridan  biridir. Bu 
vazifalarni amalga oshirishda ta’lim muassasalarining o‘rni katta. Chunki 
mutaxassislarining hulosalariga ko‘ra, inson o‘z umri davomida oladigan barcha 
axborot va ma’lumotlarning 70% ini besh yoshgacha bo‘lgan davrda olar ekan. Ushbu 
dalilning o‘zi bolalarimizning yetuk va barkamol shaxs bo‘lib voyaga yetishiga 
bog‘cha tarbiyasi qanchalik muhim ahamiyat kasb etishini yaqqol ko‘rsatib turibdi. 
Davlatimiz rahbari ta’kidlaganidek, bu boradagi ishlar har tomonlama puhta o‘ylab 
amalga oshirilmasa, butun ta’lim tizimida sifat o‘zgarishlariga erishish, ta’limning 
uzluksizligini taminlash qiyin bo’lib qoladi. Maktabgacha ta’lim tashkilotlarida 
bolalarda ma’nviy–ahloqiy sifatlarni shakllantirishda musiqa mashg‘ulotlarining 
o‘rni muhum ahamiyat kasb etadi. 

Musiqa san’ati yosh avlodning kamol topishida kuchliy ta’sirga ega ekanligi sir 
emas. Shu bois, O‘zbekiston Respublikasi Prezidentining 2018-yil 20-noyabrdagi PQ-
2435-sonli “Bolalar musiqa va san’at maktablari faoliyati yanada takomillashtirish 
bo‘yicha 2016-2020-yillarga mo‘ljallangan Davlat dasturi to‘g‘risidagi Qarori qabul 
qilindi. Shu bilan birgalikda O‘zbekiston Respublikasi Prezidentining 2017-yil 30-
iyundagi "Respublikada axborot texnologiyalari sohasini rivojlantirish uchun shart-
sharoitlarni tubdan yaxshilash chora-tadbirlari to‘g‘risida"gi PF-5099-sonli Farmoni 
musiqa faoliyatiga oid mashg‘ulotlari texnologik yondashuvlar asosida tashkil qilish 
uchun asos bo‘lib xizmat qiladi. 

Shuningdek, davlatimiz rahbari tomonidan ilgari surilgan ijtimoiy, ma’naviy-
marifiy sohalardagi yangi tizim asosida yo‘lga qo‘yish bo‘yicha 5 ta muhim tashabbus 

